
       OPĆINSKOM SUDU U VISOKOM 

                  -Sudiji za prethodno saslušanje- 

                             VISOKO 

 

 

Na osnovu člana 45. stav 1. i 2. tačka i), člana 241. stav 1. Zakona o krivičnom postupku 

Federacije Bosne i Hercegovine (ZKP F BIH), podižem, 

 

 

O P T U Ž N I C U 

Protiv: 

 

M. Dž., neosuđivan,  

 

  što je:  

 

 Dana 21.02.2026. godine oko 15,30 sati u O., kao službena osoba u Federaciji BiH u 

smislu odredbe člana 2. stav 3. KZ FBiH, koristeći svoj službeni položaj ..., na koju poziciju je 

imenovan Rješenjem ..., a čiji opis poslova je propisan odredbom člana 744. stav 2. Pravilnika o 

unutrašnjoj organizaciji ... gdje je između ostalog navedeno da rukovodi radom ... te daje konkretne 

upute o načinu vršenja poslova iz nadležnosti rada organizacionih jedinica u sastavu ..., svjesno i 

s namjerom posredovao da službena osoba i to policijski službenik .. S. M. koji tu dužnost obavlja 

na osnovu ... i čiji opis poslova je propisan odredbom člana 753. stav 2. navedenog Pravilnika, 

gdje je između ostalog navedeno da vrši preventivnu, operativnu i represivnu djelatnost na 

području sektora-reona u cilju održavanja javnog reda i mira, sprečavanje izvršenja krivičnih djela, 

zaštite lične sigurnosti građana, sigurnosti saobraćaja i sprečavanja drugih nedozvoljenih radnji, 

vrši utvrđivanje identiteta i legitimisanje lica, te izdaje prekršajne naloge, ne izvrši službenu 

radnju, na način da je, za vrijeme dok je policijski službenik S. M. postupajući po Rasporedu službe 

... za dan 21.02.2026. godine u svojstvu člana policijske patrole zajedno sa R.A., na lokalitetu ... 

utvrđivao identitet lica S. N., te vršio provjere za vozilo ..., kojom prilikom je utvrdio da se na 

navedenom vozilu ne nalaze propisane registarske tablice, što je kažnjivo po odredbi člana 234a. 

stav 1. tačka 8. ZOBS-a BiH i za šta je propisana novčana kazna u iznosu od 400,00 do 1.000,00 

KM, a za koje je S. N. na licu mjesta izjavio da se ne može uopšte registrovati, pa nakon što je 

pomenuti S. putem telefona pozvao M. Dž., rekavši mu da je zaustavljen od strane „M.S.“, i dodao: 

„imam onog neregistrovanog džipa dole s vikendice, možeš li završiti samo da me pusti ili da se 

vratim da mi ne piše ništa, da mi ne uzmu džipa“, nakon čega je M. Dž. putem telefona pozvao S. 

M. na broj ..., pitavši ga da li radi i da li vrši kontrolu saobraćaja, a nakon što mu je isti potvrdno 

odgovorio i upitao M., da li je S. N. „uredan“ rekao mu je da „jeste uredan“ s namjerom da S. M. 

ne izvrši službenu radnju isključenja iz saobraćaja predmetnog vozila koje nema propisane 

registarske tablice, kako je propisano odredbom člana 230. ZOBS-a BiH, odnosno da ne izvrši 

sankcionisanje vozača zbog učestvovanja u saobraćaju sa vozilom koje je neregistrovano, što je i 

htio, zbog čega policijski službenik S. M. i nije izvršio sankcionisanje S. N.,  

 



 Dakle, kao službena osoba u Federaciji BiH, posredovao koristeći svoj službeni položaj 

da službena osoba u F BiH ne izvrši službenu radnju, 

 

Čime je počinio krivično djelo Primanje nagrade ili drugog oblika koristi za trgovinu 

uticajem iz člana 382. stav 2. KZ F BiH. 

   

       

 


